
Broj: 08-06/2-14-2-4185-14/18         

Dana: 19.10.2018.godine

Ministarstvo unutrašnjih poslova Zeničko-dobojskog kantona, na osnovu člana 100. Zakona o javnim nabavkama (“Službeni glasnik BiH“, broj 39/14), člana 223. Zakona o upravnom postupku ("Službeni glasnik BiH", broj 29/02, 12/04, 88/07, 93/09 i 41/13), rješavajući po žalbi ponuđača "ALMY" d.o.o. Zenica broj: 1179-18-AB, protokolisanoj kod ugovornog organa pod brojem 08-06/2-14-2-5449/18 od 15.10.2018.godine, izjavljenoj na Odluku ugovornog organa broj: 08-06/2-14-2-4185-10/18 od 02.10.2018.godine, o izboru ponuđača "ENERGOPETROL" d.d. Sarajevo kao najpovoljnijeg ponuđača u postupku javne nabavke pod nazivom "LOT 3: Sukcesivna nabavka goriva za potrebe PS Zavidovići, d o n o s i:
R J E Š E NJ E
I         USVAJA SE žalba ponuđača "ALMY" d.o.o. Zenica izjavljena na Odluku ugovornog organa broj: 08-06/2-14-2-4185-9/18 od 02.10.2018.godine, o izboru ponuđača "ENERGOPETROL" d.d. Sarajevo kao najpovoljnijeg ponuđača u postupku javne nabavke pod nazivom "LOT 3: Sukcesivna nabavka goriva za potrebe PS Zavidovići", kao osnovana.
II     STAVLJA SE van snage Odluka ugovornog organa broj: 08-06/2-14-2-4185-9/18 od 02.10.2018.godine, o izboru "ENERGOPETROL" d.d. Sarajevo, kao najpovoljnijeg ponuđača u postupku javne nabavke pod nazivom "LOT 3: Sukcesivna nabavka goriva za potrebe PS Zavidovići".
III            UTVRĐUJE SE da je najpovoljniji ponuđač u postupku javne nabavke pod nazivom "LOT 3: Sukcesivna nabavka goriva za potrebe PS Zavidovići", slijedeći kvalifikovani ponuđač sa prihvatljivom ponudom u predmetnom postupku, ponuđač "ALMY" d.o.o. Zenica.
O B R A Z L O Ž E NJ E
Postupak javne nabavke pokrenut je Odlukom o pokretanju postupka javne nabavke broj: 08-06/2-14-2-4185/18 od 28.08.2018.godine.

Javna nabavka provedena je putem otvorenog postupka nabavke.

Procijenjena vrijednost nabavke za LOT 3 iznosi 78.500,00 KM bez PDV-a.

Obavještenje o nabavci broj: 488-1-1-59-3-94/18 poslano je na objavu dana 28.08.2018.g. u 13,01 sati.

Sažetak Obavještenja o nabavci broj: 488-1-1-59-3-94/18, objavljen je dana 31.08.2018.godine u ("Službenom glasniku BiH", broj 59/18).

Komisija za javnu nabavku imenovana je Odlukom broj: 08-06/2-14-2-4185-2/18 od 28.08.2018. godine.

Komisija za javnu nabavku sačinila je Zapisnik o prijemu ponuda broj: 08-06/2-14-2-4185-3/18 od 18.09.2018.godine, Zapisnik sa otvaranja ponuda broj: 08-06/2-14-2-4185-3/18 od 18.09.2018.godine i Zapisnik o pregledu i ocjeni ponuda broj: 08-06/2-14-2-4185-4/18 od 28.09.2018.godine, na osnovu kojih je ugovorni organ konstatovao da je Komisija blagovremeno i pravilno izvršila otvaranje ponuda i ocjenu istih, o čemu je sačinila gore pomenute Zapisnike, iz kojih je utvrđeno sljedeće:

- da su se do roka određenog za dostavljanje ponuda, 3 (tri) ponuđača prijavila na predmetno javno nadmetanje, i to ponuđači "ENERGOPETROL" d.d. Sarajevo, "ALMY" d.o.o. Zenica  i  "HIFA PETROL" d.o.o. Sarajevo. 

- da ponude svih ponuđača ispunjavaju sve zahtjeve ugovornog organa u formalno-pravnom, ekonomskom i tehničkom smislu, tj. da su iste za ugovorni organ prihvatljive.

U vezi s naprijed navedenim utvrđen je redoslijed ponuda, kako slijedi:

LOT 3

	Naziv ponuđača
	Ukupna cijena ponude – sa 

PDV-om u KM
	Preferencijalni tretman
	Popust
	Ukupna cijena ponude – sa 

PDV-om, popustom i preferencijalnim tretmanom
	Rang

	ENERGOPETROL D.D. SARAJEVO  
	78.110,00 KM
	Da
	Popust od  7,3 % uračunat u cijenu ponude
	70.299,00 KM
	1

	ALMY D.O.O. ZENICA   
	81.760,00 KM
	Da
	Popust od  1 % uračunat u cijenu ponude
	73.584,00 KM
	2

	HIFA PETROL D.O.O. SARAJEVO   
	84.315,00 KM
	Da
	Nema
	75.883,50 KM
	3


Slijedom navedenog, ponuđač "ENERGOPETROL" d.d. Sarajevo, odabran je na osnovu ponuđene cijene u iznosu od od 78.110,00 KM sa PDV-om i uračunatim popustom u iznosu od 7,3% (66.760,68 KM bez PDV-a sa uračunatim popustom u iznosu od 7,3%).

                  Dana 15.10.2018.godine, ugovorni organ zaprimio je žalbu ponuđača "ALMY" d.o.o. Zenica broj: 1179-18-AB, protokolisanu kod ugovornog organa pod brojem 08-06/2-14-2-5449/18 od 15.10.2018.godine, u postupku javne nabavke pod nazivom "LOT 3: Sukcesivna nabavka goriva za potrebe PS Zavidovići".

Ispitujući žalbu u smislu odredbe člana 222. Zakona o upravnom postupku, utvrđeno je da je ista blagovremena, dopuštena i izjavljena od ovlaštenog lica.

U izjavljenoj žalbi ponuđač "ALMY" d.o.o. Zenica, navodi:
- Da izjave iz ponude ponuđača "ENERGOPETROL" d.d. Sarajevo, iz člana 45. i 52. ZJN nisu popunjene u skladu sa datim uslovima iz tenderske dokumentacije, modela standardne tenderske dokumentacije i Zakona o javnim nabavkama. Da u predmetnim izjavama odabranog ponuđača "ENERGOPETROL" d.d. Sarajevo, nije popunjen broj obavještenja niti je upisan broj službenog glasnika u kojem je objavljen sažetak obavještenja predmetne nabavke. Da takvo postupanje predstavlja povredu odredaba ZJN, modela standardne dokumentacije i prepreme ponuda, te konkretne tenderske dokumentacije. Da je već prethodno u istim slučajevima Ured za razmatranje žalbi u svojim odlukama poništavao postupke obrazlažući da takvo postupanje predstavlja povredu ZJN-a jer je predmetni zakon propisao postupanje koje je stogo formalno.

- Dalje ističe da izabrani ponuđač nije dostavio ni ispravnu dokumentaciju koja mu je tražena odlukom o izboru a koja se ogleda u tome da ponuđač nije dostavio dvije kopije predmetne dokumentacije koje moraju imati čvrsti uvez a što mu je naloženo pomenutom odlukom o izboru.
- Stoga žalitelj predlaže da se njegova žalba usvoji, ponuda ponuđača "ENERGOPETROL" d.d. Sarajevo odbaci kao neuredna i neprihvatljiva, te donese nova Odluka kojom će biti odabran ponuđač Almy d.o.o. Zenica.

- Da ukoliko ugovorni organ smatra da je predmetna žalba neosnovana, žalitelj predlaže da se ista uputi na odlučivanje Uredu za razmatranje žalbi, uz povrat takse na pokretanje žalbenog postupka.


Uvidom u kompletan spis predmeta, ponovnom analizom svakog dokaza pojedinačno i u njihovoj međusobnoj vezi, a u odnosu na žalbene navode i propisani zakonski postupak, utvrđeno je sljedeće:

                             Žalba je osnovana.
U pogledu žalbenih navoda koji se odnose na ispravnost popunjavanja Izjava iz člana 45. i 52. Zakona, uvidom u ponudu odabranog ponuđača "Energopetrol" d.d. Sarajevo, utvrđeno je da su navodi žalitelja osnovani. 
Naime, u pomenutim Izjavama nisu upisani brojevi "Službenog glasnika BiH", u kojem je predmetna javna nabavka objavljena, kao ni datum objave "Službenog glasnika BiH", niti je upisan broj Obavještenja o nabavci, zbog čega se sa sigurnošću ne može utvrditi da se pomenute Izjave konkretno odnose na ovaj predmetni postupak javne nabavke. 
Ovakav stav ugovorni organ opravdava činjenicom da je postupak javne nabavke strogo formalan postupak, koji sadrži niz formi koje moraju da se ispune kako bi se zadovoljili uslovi traženi  tenderskom dokumentacijom. 
Stoga svako nepopunjavanje pomenutih izjava, na način kako je traženo tenderskom dokumentacijom, čini povredu postupka javne nabavke, a što je u ovom postupku po žalbi i utvrđeno. 
Ovakav stav ugovornog organa, stav je i Ureda za razmatranje žalbi, iz Rješenja Ureda  broj: JN2-02-07-1-473-8/17 od 19.10.2017. godine i Rješenja broj: JN2-01-07-1-679-10/17 od 06.12.2017.godine.

Što se tiče žalbenog navoda da odabrani ponuđač "Energopetrol" d.d. Sarajevo nije u ponudi dostavio 2 (dvije) kopije dokumentacije po Odluci o dodjeli broj: 08-06/2-14-2-4185-9/18 od 02.10.2018. godine, utvrđeno je da je isti osnovan.

Imajući u vidu naprijed navedeno, utvrđeno je da ponuda ponuđača "Energopetrol" d.d. Sarajevo nije kvalifikovana, odnosno da ista nije prihvatljiva za ugovorni organ, pa je na osnovu člana 100. stav (3) Zakona o javnim nabavkama (“Službeni glasnik BiH“, broj 39/14), riješeno kao u dispozitivu ovog Rješenja.

POUKA O PRAVNOM LIJEKU:
Protiv ovog rješenja može se izjaviti žalba Uredu za razmatranje žalbi, putem ugovornog organa, u roku od 5 (pet) dana od dana prijema Rješenja. Žalba se podnosi u najmanje 3 (tri) primjerka u pisanoj formi direktno, elektronskim putem ili preporučenom poštanskom pošiljkom. Za pokretanje žalbenog postupka kod Ureda za razmatranje žalbi žalilac je shodno procijenjenoj vrijednosti nabavke obavezan platiti naknadu za pokretanje žalbenog postupka – član 108. Zakona o javnim nabavkama (“Službeni glasnik BiH“, broj 39/14).

Ovo Rješenje je oslobođeno od plaćanja takse shodno članu 11. Zakona o kantonalnim administrativnim taksama -  Prečišćeni tekst ("Službene novine Zeničko-dobojskog kantona", broj 13/02 i 12/03).

DOSTAVLJENO:

1. Ponuđači,1x-

2. Sektor za podršku,1x.-

3. Komisija za javnu nabavku roba, usluga i radova,1x.-

4. Spis,1x.-

                                                                                                                                M I N I S T A R

                                                                                                                                Nikola Arsenić

